
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1.Անհրաժեշտությունը
Որոշման նախագծի ընդունումը պայմանավորված է ջրօգտագործողների ընկերություններում առաջացող էլեկտրաէներգիայի, ջրառի և որոշ ընկերություններում աշխատավարձի ու հարկային պարտավորությունների մարման անհրաժեշտությամբ։

2.Ընթացիկ իրավիճակը և խնդիրները
ՀՀ 2025թ․ պետական բյուջեից «Ոռոգման համակարգերի առողջացում» ծրագրի «Ոռոգման ծառայություններ մատուցող ընկերություններին ֆինանսական աջակցության տրամադրում» միջոցառմանը  հատկացված 7,000.0 մլն. դրամ սուբսիդիայի մնացորդը հոկտեմբերի 1-ի դրությամբ սպառվել է։ Միաժամանակ, ջրօգտագործողների ընկերությունների՝ 2025թ. հոկտեմբերի 1-ի դրությամբ պարտքը միայն  էլէներգիայի մասով կազմում է 1,297.6 մլն դրամ (ներառյալ օգոստոս ամսվա շուրջ 566.0 մլն դրամ պարտքը)։
Սեպտեմբեր-նոյեմբեր ամիսների համար անհրաժեշտ սուբսիդիայի չափը կազմում է 2,420.2 մլն.դրամ, որից՝  էլ.էներգիայի մասով՝ 1,784.9 մլն դրամ, ջրառի մասով՝ 250.0 մլն.դրամ («Ջրառ» ՓԲԸ-ն իր հերթին կմարի էլէներգիայի պարտավորությունները), «Շիրակ», «Գեղարքունիք» «Տավուշ», «Լոռի», «Սյունիք», «Թալին» և «Եղեգնաձոր» ՋՕԸ-երի աշխատավարձի և հարկային պարտավորությունների մասով, համապատասխանաբար, 290.3 մլն.դրամ և 95.0 մլն.դրամ (տեղեկանքները կցվում են), ընդ որում, ՀՀ ֆինանսերի նախարարությանը ներկայացված նախագծով պահանջված՝ 2,563.6 մլն դրամից սեպտեմբեր ամսվա կանխատեսումային և փաստացի ծախսերի տարբերության չափով՝ 143.4 մլն դրամով, նվազեցվել է նաև պահանջվող գումարը։ Վերջիններս պայմանավորված են ջրօգտագործողների ընկերությունների առանձնահատկություններով, մասնավորապես, հասույթի քիչ ձևավորման և բարձր ինքնարժեքով։
Ոռոգման ջրի կայուն ջրամատակարարում ապահովելու նպատակով, ինչպես նաև էլէներգիայի անջատումներից խուսափելու համար, սույն նախագծով առաջարկվում է ջրօգտագործողների ընկերություններին հատկացնել 2,420.2 մլն.դրամ։

3. Տվյալ բնագավառում իրականացվող քաղաքականությունը
[bookmark: _Hlk209702235]          Նախագծով առաջարկվել էր պահանջվող 2,420.2 մլն.դրամ գումարը վերաբաշխել ՀՀ 2025 թվականի պետական բյուջեի «Ոռոգման համակարգերի առողջացում» ծրագրի «Ոռոգման համակարգերի հիմնանորոգում» (նվազեցվող գումարները տնտեսված միջոցներ են), «Գետերի և հեղեղատարների տեղամասերի ամրացման և մաքրման աշխատանքներ» (նվազեցվող գումարները ազատ միջոցներ են), «Փոքր և միջին ջրամբարների կառուցում», «Ջրամբարների վերականգնման և վերազինման աշխատանքներ» միջոցառումների, «Արփա-Սևան ջրային համակարգի տեխնիկական վիճակի բարելավում» (նվազեցվող գումարները տնտեսված միջոցներ են) և «Ջրամատակարարման և ջրահեռացման համակարգի հիմնանորոգում» ծրագրերի համապատասխան միջոցառումների՝ գնումների ընթացակարգերի արդյունքում տնտեսված միջոցների և կապիտալ ծախսերի՝ մինչև տարեվերջ հնարավոր թերակատարումների հաշվին և այն ուղղել ջրօգտագործողների ընկերությունների 01.10.2025թ. դրությամբ առկա էլէներգիայի և մինչև 01.12.2025 թվականի էլէներգիայի, ջրառի, աշխատավարձի և հարկային պարտավորությունների  մարմանը, սակայն, հաշվի առնելով 07.11.2025թ. Ֆինանսատնտեսական նախարարական կոմիտեի նիստի ընթացքում ՀՀ ֆինանսների նախարարության դիրքորոշումը, հաշվի են առնվել կառավարության պահուստային ֆոնդում առկա սահմանափակ միջոցները, ինչպես նաև 2025թ պետական բյուջեի կատարման ընթացքը և մինչ տարեվերջ եկամուտների հավաքագրման սպասվող մակարդակը, ՀՀ կառավարության 27.12.2024թ. N 2060-Ն որոշման 28.1 կետի համաձայն` պահանջվող գումարի չափով (2.4 մլրդ դրամ) «1139-11003 Հարկաբյուջետային ռիսկերի կառավարման պահուստ» միջոցառումից հատկացումներ են կատարվել «1139-11001 ՀՀ կառավարության պահուստային ֆոնդ» միջոցառմանը՝ համալրելով այն,  որից հետո պահանջվող գումարները հատկացվել են «1139-11001 ՀՀ կառավարության պահուստային ֆոնդ» միջոցառումից։
Միաժամանակ տեղեկացնում ենք, որ վերջին տարիներին ՋՕԸ-երին տրված սուբսիդիան կազմել է. 2022 թվականին՝ 9,356.7 մլն.դրամ, 2023 թվականին՝ 10,110.04 մլն.դրամ, 2024 թվականին՝ 8,853.8 մլն.դրամ, ընդ որում, 2025 թվականի սեպտեմբերի 1-ի դրությամբ էլէներգիայի ծախսը նախորդ՝ 2024 թվականի նույն ժամանակահատվածի համեմատ արդեն իսկ գերազանցել է շուրջ 760.0  մլն.դրամով (տեղեկանք հիմնավորումը կցվում է)։
ՀՀ 2025 թվականի բյուջետային գործընթացի շրջանակներում և ՀՀ 2025-2027թթ. պետական միջնաժամկետ ծախսերի ծրագրի, և ՀՀ 2025թ. պետական բյուջեի նախագծի հայտով Ջրային կոմիտեի կողմից ներկայացվել է 10,859.2 մլն դրամ, ընդ որում, ՀՀ կառավարության 04.07.2024թ. N 1064-Ն որոշմամբ 2025թ. համար նախատեսվել է 9,000.0 մլն դրամ սուբսիդիա, սակայն ՀՀ 2025թ-ի պետական բյուջով պլանավորվել է 7,000.0 մլն դրամ՝ հաշվի առնվելով ֆիսկալ հնարավորությունները, միաժամանակ, ՀՀ 2025թ. բյուջետային գործընթացի շրջանակներում փոխվարչապետերի հետ քննարկումների ընթացքում ՀՀ ֆինանսների նախարարության կողմից առաջարկվել է ՀՀ 2025թ. պետական բյուջեով հատկացված գումարը սպառվելուց հետո Ջրային կոմիտեին հատկացված գումարի շրջանակներում անհրաժեշտ չափով ֆինանսական միջոցներ վերաբաշխել հնարավոր թերակատարումների, ազատ միջոցների և չկատարված ծախսերի հաշվին։ 

4.Կարգավորման նպատակը և բնույթը
Ոռոգման համակարգի կազմակերպությունների ֆինանսական ճեղքվածքը փակելու արդյունքում կապահովվի ջրօգտագործողների ընկերությունների ֆինանսական կայունացումը, որն իր հերթին թույլ կտա ջրօգտագործողների ընկերություններին ապահովել ոռոգման ջրի մատակարարումը և ստանձնած պարտավորությունների կատարումը:

5. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

6.Ակնկալվող արդյունքը
Ոռոգման համակարգի ընկերությունների ֆինանսական կայունության ապահովում և ոռոգման ջրի անխափան մատակարարում:

7. Տեղեկատվություն
Որոշման նախագծի ընդունմամբ ՀՀ 2025թ․ պետական բյուջեի կառավարության պահուստային ֆոնդից ՀՀ տարածքային կառավարման և ենթակառուցվածքների նախարարությանը կհատկացվի 2,420,220.0 հազար դրամ։
Որոշման նախագծի ընդունմամբ այլ նորմատիվ իրավական ակտեր ընդունել անհրաժեշտ չէ:

8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի առաջին պարբերության պահանջից։
